
Uma Ashtakam

ಉಮಾಷ್ಟಕಂ

ಓಂ
ಓಂ ನಮಉಮಾ ಭಗವತ್ಯೈ .

ಚಾಮರಂ ದಕ್ಷಿಣೇ ಹಸ್ತೇ ಕಮಲಂ ಚೋತ್ತರೇ ತಥಾ .

ರಕ್ತಾಂಬರಾ ದಯಾಮೂರ್ತಿಃ ಪ್ರಸನ್ನೋಮಾಸ್ತು ಸರ್ವದಾ .. 1..

ಸುವರ್ಣಸದೃಶೀಂ ಗೌರೀಂ ಭುಜದ್ವಯ-ಸಮನ್ವಿತಾಂ .

ನೀಲಪದ್ಮಂ ಹಿ ವಾಮೇನ ಪಾಣಿನಾ ಬಿಭ್ರತೀಂ ಸದಾ .. 2..

ದಿವಾಕರ-ಶತದ್ಯುತಿಂ ಜನನೀಂ ಭುಕ್ತಿಮುಕ್ತಿದಾಮ .

ಸುಮುಖೀಂ ವರದಾಂ ದೇವೀ ಸಿಂಹಸ್ಥಾಂ ಪರಿಪೂಜಯೇತ್ .. 3..

ಭಕ್ತಾಯ ಶಿವರಾಮಾಯ ಸ್ನುಷಾ ಬ್ರಾಹಸ್ಯ ಸನ್ನಿಧೌ .

ಸ್ವಪ್ನೇ ಸ್ವಂ ದರ್ಶಯಾಮಾಸ ರೂಪಂ ವೈರಾಗ್ಯದಂ ಶುಭಂ .. 4..

ಕಾಕರೂಪಾ ತತೋ ದೇವೀ ಭಕ್ತಾನುಗ್ರಹಕಾಮ್ಯಯಾ
ಓಂಕಾರರೂಪಸಂಭೂತಾ ಪಂಚಧಾಽಭಯದಾಯಿನೀ .. 5..

ಪ್ರಾದುರ್ಭೂತಾ ನದೀರೂಪಾ ಭಕ್ತಾನಾಂ ಫಲದಾಯಿನೀ .

ಓಂಕಾರರೂಪಸದೃಶೀ ಪಂಚಧಾ ದಿವ್ಯ-ಕುಂಡಜಾ .. 6..

ಭಕ್ತಃ ಪ್ರಭಾವಯುಕ್ತಾಯಾಃ ಸ್ವಯಮಾನಂದನಾಮಕಃ .
ದೇವ್ಯಾ ಭವನಂ ನಿರ್ಮಾತುಂ ಶಿಲಾನ್ಯಾಸಂ ಚಕಾರ ಸಃ .. 7..
ಓಂಕಾರರೂಪೇಣ ವಿರಾಜಮಾನಾ ಸಾ ಪೂಜಕಾನಾಂ ವರದಾಯಿನೀ ಚ .

ರಕ್ತಾಂಬರಾ ದಿವ್ಯವಪುಃ ಉಮಾಖ್ಯಾ ಸಾ ಬ್ರಹ್ಮರೂಪಾ ವಿಜಯಸ್ಯ ದಾತ್ರೀ .. 8..

ಇತಿ ಉಮಾಷ್ಟಕಂ ಸಂಪೂರ್ಣಂ .

ರಚಯಿತಾ –ಸ್ವಾಮೀ ಸ್ವಯಮಾನಂದಜೀ

